
PIANCILNA A BULPI

April 12, 2025 ading Lesson 2 



A zingcing in John 
in ama kianglam 

manawh a hongpai 
Zeisu mu a, “En un! 

Leitung mite 
mawhna a puakhia 
Pasian Tuuno!” aci 
hi. John 1:29, ZSV



Lai Siangtho pen laibu nam tuamtuam a kigawm bu 66 tawh 
kibawl in, kum 1,500 hun sungin mi 40 val in a gelh uh hi.

Lai Siangtho buppi i sim ciangin limciinna khat, ahihkeileh 
hemgenna khat i theih nading hong huh a khiatna genna ah 
zuihding thukhun khat eite in i sin ding hi.

Laigelh tampi lakah kilamdan’na le kitukalhna tampi om ding 
in i lamen kha thei ding hi. Ahizongin, hoihtak i kan’ ciang a 
thute kithuhual ahihna kimu thei hi. Tuabek thamlo-in, Lai 
Siangtho a khen dangte tawh etkaklo-in a kitel theilo thu 
pawl khat a om hi.



ZUIHDING THUKHUN AMASA PEN PULAAKNA
“Zeisu Khazih pen zani, tuni, a tawntungin kibang ngitnget hi.” (Hebrews 13:8)

Sinna khempeuh ah amasa pen sinna tawh kipan hi. 
Tua in thupai tung khat ah kinga in zuihding thukhun 
pen ngeina bangin pulaak hi.

Piancilna sungah a kipulaak masa kammal ah: ItNA, 
TUUNO, SIHNA le GULPI cihte ah Zeisu in eite’ adingin 
hong sepsak thute a thuuk zaw in hong theitel sak hi.

Pasian kikhel ngeilo hi (Mal. 3:6a; Heb. 13:8). Ama’ 
kamma kikhel ngeilo hi (Isa. 40:8). Tua ahihmanin, Lai 
Siangtho sung ah a nung a ma kituaklo cihbang omlo 
hi. Gupkhiatna geelna pen a kicing in i tel’ dong—ahih 
keileh a tawmpen, tu’laitak eite’ kisap theihtel’ dong 
tua geelna damdam in a hong hilh toto hi (2 Pet. 1:19).

Lai Siangtho ah, hih “sinna masa” pen Piancialna sung 
ah kimu thei hi. Hihtak ah, a thupi kammal tampi 
amasa pen hong kilangh in, Lai Siangtho i a khen dang 
khempeuh ah gupkhiatna gelna hong thei tel sak hi.



PIANCILNA 22:
ITNA LE TUUNO



Amah in, “Na it, na tapa neihsun Isaac, la-in la Moriah gamah pai in. Tua lai mun a nang kiangah kong gen 
ding mual khat tungah meihal biakpiakna-in amah hong pia in,” aci hi. (Piancil 22:2)

Itna! Itna pen eite in koi’ bangin khia i hiam? Mawhna hangin 
hih tawh kisai eite’ san’ dan hong kilamdang sak hi. Tua hileh, 
a siangtho Pasian hong itna koici bangin i tel thei ding i hiam?

Hih lungdamna thu ahuam in a kimu thei thu ah 
itna tawh kisai amasa pen a pulaakna tawh saai 
kaak in: “Hihin [Zeisu] ka it’ mahmah ka Tapa ahi 
hi” (Mt. 3:17; Mk. 1:11; Lk. 3:22.)

Itna tawh kisai Lai Siangtho in amasa pen a pulaak na ah pa le 
ta kikaal kizopna a kawk nuam hi: Abraham le Isaac (Pian. 22:2). 
Amasa pen ah, hih thu a tung tham i etciang in luau huai tawh 
kibang hi: Abraham in a it’ mahmah a tak tawh biakpiakna neih 
kul ding hi! (Lung himawh ken, amah hih tawh tawplo hi).

John lungdamna thubu ah a pulaak masak pen 
khahsuah kei in (John 3:16). Abraham in a tapa a 
biakpiakna in, eite tawntung i nuntak theih na 
ding a tapa neihsun hong piak dongin Pasian in ei 
hong it’na honglak khin zo hi.



“TUUNO koi ah om?”
Isaac in a pa Abraham' kiangah, "Pa aw," a ci hi. Amah in, "Hiah om ing, ka ta," a ci hi. Amah in, "En in, 

mei leh sing om hi. Ahih hangin meihal biakpiakna ding tuuno koi-ah om ahi hiam?" a ci hi. (Piancil 22:7)

TUUNO cih kammal a kipulaak masakna in ginneihlohpi a 
kici hilo hi (Pian. 22:7). Mangmuhna sungah Tuuno pen 
kipulaak phapha ahihna theih ding a bulpi hi (Mang. 5:6).

Ta u pen sihna Amah in khaam hi 
(Pai. 12:13)

Tua pen Pasian a tawntung in lung 
sim ah biakpiakna khat hi (Pai. 
29:38-41)

Kei mawhna hangin hong si hi
(Is. 53:6-8)

Tuiphum John in Tuuno pen pulaak 
khia hi (John 1:29)

Mangmuhna bu in Tuuno kua hi ci-in a gen 
khiatloh pen a lamdang hilo hi. Tuuno in 
eite’ mawhna adingin biakpiak na thuak 
in, Pa’ kiang ah eite’ adingin a tawntung in 
hong thuum sak Zeisu hi (Heb. 7:25.)

Pasian in tuuno khat geelsak ahih 
lam phawk ni (Pian. 22:8, 13). Paisan 
pawi ah, tuuno ahihkeileh tuutal 
khat biakpiak nadingin kinei hi (Pai. 
12:3, 5). Cihnopna ah, “Tuuno” cih 
kammal in atawpna biakpiakna cih 
nopna hi. Lai Siangtho in tuuno ii 
limciing a khiatna pen damdam in 
hong tang’zai hi:



“Gupkhiatna thu i a ki-imcip thu thukpi pen vantung mite na 
ngawn in a tel’ ding haksa hi—vantung mangpa, Pasian Tapa in 
mawhnei mite adingin sihna thuak ding cihpen a thei ding uh 
hi. Abraham in ama’ tapa biakpiak dingin thupiak a ngah ciang 
in, vantung a a-om khempeuh ii lung hihmawhna a ngah hi. 
Lung lawpna lianpi tawh amaute in hih thupiakna a kicin’nate a 
kalsim in encik uh hi. Isaac’ dotna ah, “meihal’ biakna adingin 
tuuno koi ah om hiam?” ci hi. Abraham in “Pasian in amah mah 
tuuno in hong kipia ding hi” ci hi; a tapa a that madeuh in a pa’ 
khut khawl in, Isaac taangin Pasian gel’sak tuutal tawh biakpiak 
na nei hi—tua ciangin hotkhiatna ii a zai mahmah a ki-immcip 
pen hong taangkhia in mihingte hotkhiatna adingin Pasian 
hong gel’sak a lamdang thu pen vantung mite na ngawn in hong 
tel’ beh ding uh.”

EGW (Patriarchs and Prophets, pg. 155)



PIANCIAL 2-3:
SIHNA LE 

GULPI 



“Ahih hangin a pha le a sia theihna singkung gah pen na ne kei ding hi. 
Banghang hiam cihleh tua na nek ni-in na si ding hi," a ci hi. (Piancil 2:17)

Pasian in sihna tawh kisai pulaak masa hi (Pian. 2:17). 
Ahizongin sihna pen mawhna hang in i thuak tha’man 
ahi hi (Rom. 5:12).

Kum zalom tampi khitciang in, Thumaan mi in 
thumaanlo mite khut sung ah a sihna thu 
tangthu ah kimuhbeh thei hi (Mark 15:14). Zeisu 
pen Able tawh kibanglo—ama’ sihna kua in dal 
zo—amah le amah thatna thuak (Eph. 5:2).

Sihna pen khangham na tawh kizom thei hi. Ahizongin 
amasa pen a kiciamteh sihna ahihleh khangno khat ii 
sihna hi: Abel hi (Pian. 4:8). Amah pen a thumaan mi 
khat ahih hangin thumaanlo i khutlum tawh si hi (Heb. 
11:4; 1 John 3:12).

Abel in ahih zawhloh Zeisu in zo hi: Amah in sih 
na zo hi (Rom. 6:9). Mangmuhna 1:18 ah a gen 
bangin han’te (“hell” ahihkeileh “Hades”) a 
hong zo “sihna tawhtangte” aman ngahzo hi.



“GULPI pen zuauphuah siam zaw”
“Tu-in gulpi pen, Topa Pasian’ bawlsa gamlak ganhing dangte khempeuh 

sangin ngiansiam zaw hi.” (Piancil 3:1a)

Mangmuhna in gulpi thu pulaak hi (Mang. 12:3-4). Hih gulpi in 
Satan kiciaptehna ahihna ei’ tungah hong gen hi (Mang. 12:9.)

Ama hong kheem nate pan in 
koi bangin i dal’ thei hiam? Lam 
khat pan cileng aman’ koici sep 
cih kan masa ding hi. Ama’ ngei 
na kum zalom tampi ahihhang 
in kheel ngeilo hi.

Mangmuhna sungah, hih thu in 
tangthu khempeuh ah ama ngim 
na ahihna le hunbei ciang in a 
ngiimna bulpi hong suak ahihna 
eite in i phawk ding kisam hi 
(Mang. 13:14). Amah in Pasian 
mai-ah mi khempeuh kheem 
ding hanciam hi (Mang. 20:8.)

Lai Siangtho ah a kipulaak masa pen gulpi hi (Pian. 3:1). 
Eden huan ah, Satan (gulpi) in leitung buppi (cihnopna ah. . 
Adam le Eve) hong kheem hi.

Gulpi i limciingna i et ciangin, amah in limciingna khat beh 
lap hi: Satan pen “tang’lai gulpi” hi. Koi gul pen in amah 
kawk hiam?



“Mihingte’ Honkhiapa ahi Khazih hong pai masak na 
tawh kisai in genkholhna khempeuh ah lungdamnathu 
in pulaak khin hi. Mihingte mawhna pan kipelh 
nading ahihkeileh maisakna hong pia ding ahihkeileh 
hong pai ding Honpa bulphuh in sepna khempeuh ah a 
sem hi. Amah in mihingte a lam’ sang ding siksan 
suang ahi hi.” 

EGW (Manuscript)  Releases, vol. 10, pg. 156)

